
Greinargerð þessi inniheldur yfirferð á regluverki ESB á viðkomandi sviði og samanburð við 

íslenska löggjöf. Hún tiltekur atriði sem talið er rétt að halda til haga fyrir komandi 

samningaviðræður. Skjalið inniheldur ekki samningsafstöðu Íslands sem mótuð verður á 

síðari stigum. 

 

UNDIRBÚNINGUR RÝNIFUNDA 
 

3. STAÐFESTURÉTTUR OG ÞJÓNUSTA 
 

Yfirlit yfir sjónarmið sem taka þarf tillit til vegna sérstöðu Íslands 

Samningahópur um EES kafla (II) hefur unnið greinargerð um helstu atriði sem hafa þarf í 

huga varðandi 3. kafla um staðfesturétt og þjónustu. Kaflinn fellur undir EES-samninginn og 

flestar gerðir Evrópusambandsins á sviðinu eru þegar innleiddar.  

Samningahópurinn leggur til að eftirfarandi atriðum verði haldið til haga á rýnifundum með 

framkvæmdastjórn ESB: 

EES undanþágur, aðlaganir og sérlausnir sem forsendur eru til að halda komi til ESB aðildar 

Á Íslandi er að finna takmarkanir á staðfesturétti og frelsi til að veita þjónustu innan 

sjávarútvegsgeirans en samkvæmt EES-samningnum hefur Ísland fasta undanþágu sem 

takmarkar erlendar fjárfestingar í fiskiskipum og fiskvinnslu, sbr. 4. gr. laga um fjárfestingu 

erlendra aðila í atvinnurekstri, nr. 34/1991. Nánar vísast til umfjöllunar í greinargerð, um 4. 

kafla (frjálsir fjármagnsflutningar), til aðalsamninganefndar. 

Annað sem semja þarf um 

Þriðja tilskipunin um póstþjónustu 2008/6 hefur ekki enn verið tekin upp í EES-samninginn. 

Ísland hefur fyrir sitt leyti innleitt að fullu aðrar póstþjónustutilskipanir. Innleiðingu 

tilskipunarinnar á að hafa lokið fyrir 1. janúar 2011. Fyrirhugað er sbr. samþykkt 

ríkisstjórnarinnar að sækja um aðlögun þannig að póstmarkaður verði opnaður tveimur árum 

síðar en tilskipunin gerir ráð fyrir eða 2013. Ellefu ESB ríki eiga rétt á þessu. Norðmenn og 

Liechtenstein hafa ekki sent inn staðalblað og munu að öllum líkindum fara fram á aðlögun, 

líklega sömu aðlögun og Ísland. Samkvæmt upplýsingum frá samgönguráðuneytinu gerir 

Ísland ráð fyrir að verða í samfloti með þeim í málinu. 

Annað sem rétt er að vekja athygli á 

Í áliti meirihluta utanríkismálanefndar við þingsályktun um aðildarumsókn að ESB er m.a. 

gert ráð fyrir að horft verði til þess hvort skynsamlegt geti verið að fara fram á takmarkanir á 

rétti þeirra sem ekki hafa lögheimili og fasta búsetu á landinu til þess að eignast fasteignir hér 

á landi með tilliti til þess að viðhald búsetu í sveitum, m.a. með hliðsjón af sérreglum í fyrri 

aðildarsamningum. Hvað varðar lög um eignarrétt og afnotarétt fasteigna, nr. 19/1966, með 

síðari breytingum, þá sóttist Ísland ekki eftir undanþágu frá reglum um frelsi til fjárfestinga að 

því er varðar fasteignir á landsbyggðinni í samningaviðræðunum um Evrópska efnahagssvæði 

(EES). Því hafa almennar reglur Evrópusambandsins gilt á Íslandi frá því að aðild að EES 

samningnum tók gildi. Hér vísast einnig nánar til umfjöllunar í greinargerð um 4. kafla. 

Vegna innleiðingar á þjónustutilskipuninni í EES samninginn sendu Ísland og Noregur frá sér 

samhljóða yfirlýsingu er varðar vernd launafólks og rétt aðildarríkjanna til að ákveða réttindi 

og reglur á vinnumarkaði í viðkomandi aðildarríki og um réttinn til að veita þjónustu yfir 

landamæri. Framkvæmdastjórnin hefur lýst því yfir að yfirlýsingin samræmist efni 

tilskipunarinnar. Einnig er vísað er til umfjöllunar í greinargerð um 19. kafla – Félags- og 

atvinnumál. 

Greinargerð til aðalsamninganefndar um  

yfirferð rýniblaða í samningahópi EES II  

 

Kafli 3 Staðfesturéttur og þjónusta 

 
Unnið var að rýningu kaflans í febrúar og mars 2010.  

Vísað er til umfjöllunar um fjárfestingar í sjávarútvegi í 4. kafla. 

Vísað er til umfjöllunar um innstæðutryggingar í 9. kafla. 

Vísað er til umfjöllunar varðandi sjávarútveg í 13. kafla. 

Vísað er til umfjöllunar varðandi atvinnumál í greinargerð um 19. kafla 

 

 

Samantekt 

Við rýni kaflans kom fram að meirihluti þeirra gerða sem falla undir 3. kafla eru nú þegar 

hluti af EES-löggjöfinni og hafa því verið innleiddar með fullnægjandi hætti eða eru í 

innleiðingarferli, t.d. þriðja póstþjónustutilskipunin, sbr. það sem síðar segir. Efnahags- og 

viðskiptaráðuneytið fór með yfirumsjón með rýni gerða en hluti þeirra var rýndur af öðrum 

ráðuneytum svo sem mennta- og menningarmálaráðuneytinu, iðnaðarráðuneytinu, 

heilbrigðisráðuneytinu og samgöngu- og sveitarstjórnarráðuneytinu. 

Samkvæmt EES-samningnum hefur Ísland fasta undanþágu sem takmarkar erlendar 

fjárfestingar í fiskiskipum og fiskvinnslu, sbr. 4. gr. laga um fjárfestingu erlendra aðila í 

atvinnurekstri, nr. 34/1991
1
. Í sömu lögum er einnig að finna takmarkanir sem í gildi eru á 

öðrum sviðum, t.d. varðandi orkumál, flutninga í lofti og fasteignir, sem gilda aðeins um 

ríkisborgara þriðju landa en ekki ríkisborgara aðildarríkja innan EES. Lögin heyra undir 

efnahags- og viðskiptaráðherra. Hér vísast nánar til umfjöllunar í greinargerð, um 4. kafla 

(frjálsir fjármagnsflutningar), til aðalsamninganefndar um yfirferð rýniblaða í 

samningahópum. 

Í áliti meirihluta utanríkismálanefndar (sbr. 137. löggjafarþing, þskj. 249) er m.a. gert ráð fyrir 

að horft verði til þess hvort skynsamlegt geti verið að fara fram á takmarkanir á rétti þeirra 

sem ekki hafa lögheimili og fasta búsetu á landinu til þess að eignast fasteignir hér á landi 

með tilliti til þess að viðhald búsetu í sveitum, m.a. með hliðsjón af sérreglum í fyrri 

aðildarsamningum. Hér vísast einnig nánar til umfjöllunar í greinargerð um 4. kafla. 

 

Efni kafla 

Eins og heiti kaflans bendir til fjallar hann um staðfesturétt og þjónustu. Lögaðilar frá ESB og 

EES geta valið sér búsetu eða hafið rekstur hvar sem er á innri markaðnum (staðfesturéttur) 

og veitt þjónustu yfir landamæri innan hans án þess að lög og reglur í einstökum 

aðildarríkjum setji hömlur við slíku. Hér er einnig kveðið á um samræmingu reglna sem gilda 

um starfsréttindi en gagnkvæm viðurkenning á starfsréttindum og námsgráðum ríkir milli 

aðildarríkja. 

                                                 
1
 Einnig er að finna sambærilegt orðalag í lögum nr. 22/1998 um veiðar og vinnslu erlendra skipa í 

fiskveiðilandhelgi Íslands sem takmarka fiskveiðar og vinnslu sjávarafla um borð í skipum í hérlendri 

fiskveiðilandhelgi. Lögin heyra undir sjávarútvegs- og landbúnaðarráðherra.  

Mikilvægustu gerðir 

Á þessu sviði er grunnregluverkið þjónustutilskipunin
2
 (Services Directive 2006/123/EB). 

Tilskipunin fellur undir EES samninginn og unnið er að innleiðingu hennar í ráðuneyti 

efnahags- og viðskiptamála. Lagafrumvarp til innleiðingar á tilskipuninni var lagt fram á 138. 

löggjafarþingi en hlaut ekki afgreiðslu.  Nýtt frumvarp bíður nú framlagningar Alþingis.   

Annað mikilvægt regluverk lýtur að póst- og fjarskiptamálum og fellur þriðja 

póstþjónustutilskipunin 2008/6 undir 3. kafla. Unnið er að því að taka tilskipunina upp í EES-

samninginn. 

Undir 3. kafla fellur jafnframt tilskipun um störf útsendra starfsmanna í tengslum við veitingu 

þjónustu, tilskipun 96/71/EC (posting of workers). Tilskipunin fellur undir EES-samninginn 

og var innleidd hér á landi með lögum nr. 54/2001, nú lög nr. 45/2007. 

Að lokum má geta gagnkvæmrar viðurkenningar á faglegri menntun og hæfi en á því sviði 

hefur Ísland þegar innleitt fjölda gerða um lögverndaðar starfsgreinar. Þann 23. mars 2010 

voru samþykkt á Alþingi lög um viðurkenningu á faglegri menntun og hæfi til starfa hér á 

landi http://www.althingi.is/altext/138/s/0856.html. Með lögunum er innleidd tilskipun 

Evrópuþingsins og ráðsins 2005/36/EB um viðurkenningu á faglegri menntun og hæfi. Að 

efni til varðar tilskipunin viðurkenningu á menntun til að gegna starfi sem er lögverndað og 

því að menn skuli hafa aflað sér faglegrar menntunar og hæfis áður en þeim er heimilt að 

hefja störf á viðkomandi sviði. Með tilskipuninni verða ekki grundvallarbreytingar á tilhögun 

viðurkenningar á faglegri menntun og hæfi á Evrópska efnahagssvæðinu. Réttur manna til 

viðurkenningar er hinn sami og áður en vonast er til að framkvæmdin verði einfaldari og 

skilvirkari, m.a. með nýjum ákvæðum um veitingu þjónustu og um samskiptakerfi stjórnvalda 

er annast viðurkenninguna.  

 

Áhrif kafla 

Þar sem innleiðing mikilvægustu gerðanna á þessu sviði er þegar hafin eða lokið með 

tilteknum föstum undanþágum, má ætla að það verði ekki vart mikilla fjárhagslegra áhrifa 

umfram það sem hefði mátt vænta vegna aðildar Íslands að EES-samningnum. 

Þriðja tilskipunin um póstþjónustu 2008/6 hefur ekki enn verið tekin upp í EES-samninginn. 

Ísland hefur fyrir sitt leyti innleitt að fullu aðrar póstþjónustutilskipanir. Innleiðingu 

tilskipunarinnar á að hafa lokið fyrir 1. janúar 2011. Fyrirhugað er sbr. samþykkt 

ríkisstjórnarinnar að sækja um aðlögun þannig að póstmarkaður verði opnaður tveimur árum 

síðar en tilskipunin gerir ráð fyrir eða 2013. Ellefu ESB ríki eiga rétt á þessu. Norðmenn og 

Liechtenstein hafa ekki sent inn staðalblað og munu að öllum líkindum fara fram á aðlögun, 

líklega sömu aðlögun og Ísland. Samkvæmt upplýsingum frá samgönguráðuneytinu gerir 

Ísland ráð fyrir að verða í samfloti með þeim í málinu. 

 

Staða innleiðingar   

Hér að framan er rakin staða innleiðingar á þeim gerðum sem mikilvægastar eru í kaflanum.  

                                                 
2
 Á fundi í samningahópi EES II, þann 25. maí 2010 var vakin athygli á athugasemdum hagsmunaaðila við 

lagafrumvarpið, http://www.althingi.is/dba-bin/erindi.pl?ltg=138&mnr=277 

http://www.althingi.is/altext/138/s/0856.html
http://www.althingi.is/dba-bin/erindi.pl?ltg=138&mnr=277

Undanþágur og aðlaganir /  

Sjónarmið sem mikilvægt er að hafa í huga þegar til viðræðna kemur 

Ísland hefur innleitt eða vinnur að innleiðingu flestra þeirra gerða sem getið er í 3. kafla og 

hefur ekki notið efnislegra aðlagana vegna þeirra. Ísland og Noregur sendu þó frá sér 

samhljóða yfirlýsingu
3
 vegna innleiðingar á þjónustutilskipuninni og hefur 

framkvæmdastjórnin lýst því yfir að yfirlýsingin samræmist efni tilskipunarinnar. Einnig er 

vísað er til umfjöllunar í greinargerð um 19. kafla – Félags- og atvinnumál. 

Vísast að auki til umfjöllunar um þriðju póstþjónustutilskipunina þar sem fram kemur að 

fyrirhugað er að sækja um tveggja ára aðlögunartíma til 1. janúar 2013 vegna innleiðingar á 

henni.  

Eins og að framan greinir er hér á landi að finna takmarkanir á staðfesturéttu og frelsi til að 

veita þjónustu innan sjávarútvegsgeirans en samkvæmt EES-samningnum hefur Ísland fasta 

undanþágu sem takmarkar erlendar fjárfestingar í fiskiskipum og fiskvinnslu, sbr. 4. gr. laga 

um fjárfestingu erlendra aðila í atvinnurekstri, nr. 34/1991. Nánar vísast til umfjöllunar í 

greinargerð, um 4. kafla (frjálsir fjármagnsflutningar), til aðalsamninganefndar. 

Í áliti meirihluta utanríkismálanefndar (sbr. 137. löggjafarþing, þskj. 249) er m.a. gert ráð fyrir 

að horft verði til þess hvort skynsamlegt geti verið að fara fram á takmarkanir á rétti þeirra 

sem ekki hafa lögheimili og fasta búsetu á landinu til þess að eignast fasteignir hér á landi 

með tilliti til þess að viðhald búsetu í sveitum, m.a. með hliðsjón af sérreglum í fyrri 

aðildarsamningum. Hér vísast einnig nánar til umfjöllunar í greinargerð um 4. kafla. 

 

 

 

 

                                                 
3
 Texti yfirlýsingarinnar er svohljóðandi: „Upon the incorporation of the Services Directive (2006/123/EC) into 

the EEA Agreement, Iceland recalls that the Directive does not affect inter alia terms and conditions of 

employment, the relations between the social partners, the right to negotiate and conclude collective agreements, 

and fundamental rights such as the right to strike and to take industrial action. The Services Directive does not 

affect labour law nor tripartite cooperation between labour, employers and the government. Thus, Iceland 

emphasises that there is no contradiction between the Services Directive and a strong national commitment to 

develop actions plans and apply 

appropriate measures aimed at protecting domestic and posted workers’ rights and maintaining high standards 

in the workplace. Such measures may include inter alia an effective system for general application of collective 

agreements, and introduction of joint responsibility and liability for contractors and sub-contractors in order to 

ensure enforcement of workers’ rights. Iceland underlines the continued competence of national authorities to 

decide to what extent services shall be provided by the public sector how they should be organised and financed, 

as well as what specific obligations such public service should be subject to.” 

 


